
214 - وَعَنْ أَبيِ مُوسَى رَضِيَ اللهُ عَنْهُ قاَلَ: قاَلَ رَسُولُ اللهِ صَلَّى اللهُ عَلَيهِ وَسَلَّمَ: «إِنَّ اللهَ ليَُمْلِي

، فإَِذَا أَخَذَهُ لمَْ يـفُْلِتْهُ، ثمَُّ قـرََأَ: {وكََذَلِكَ أَخْذُ رَبِّكَ إِذَا أَخَذَ الْقُرَى وَهِيَ ظاَلِمَةٌ إِنَّ أَخْذَهُ ألَيِمٌ للِظاَّلمِِ

شَديدٌ}. مُتَّفَقٌ عَلَيهِ. [خ 4686، م 2583].

214. Абу Мусо розияллоҳу анҳудан ривоят қилинади:

«Расулуллоҳ  соллаллоҳу  алайҳи  васаллам:  «Албатта,  Аллоҳ  золимга
фурсат беради, ниҳоят, уни тутганда эса қочирмайди», дедилар. Кейин
«Роббинг золим шаҳар-қишлоқларни олганида ана шундай олади.
Албатта, унинг олиши аламлидир, шиддатлидир»ни қироат қилдилар».

(Ҳуд сураси, 102-оят).

Муттафақун алайҳ.

 

Шарҳ:  Аллоҳ  таолонинг  азобидан  эҳтиёт  бўлмаслик  золим  бўлишга  ва
золимликни  давом  эттиришга  олиб  боради.  Аммо  вақтинчалик  азоб
келмаслиги  Аллоҳ  таолонинг  азобидан  эҳтиёт  бўлмаса  бўлаверар  экан,
фалончи шунча зулм қилса ҳам ҳеч нарса бўлмади-ку, деган фикрга зинҳор
бормаслик керак. Аллоҳ таоло муҳлат беради ва жазосиз қўймайди.

